
Аңдатпа. Қысқа тұйықталу токтары мен өндірістік жиілік кернеулерінің әсерінен 

«Никольская» қосалқы станциясының релелік қорғаныс тізбектерінің электромагниттік 
үйлесімділігін зерттеу нәтижелері келтірілген. АТҚ 220 кВ, АТҚ 110 кВ жабдықтарындағы 
потенциалдарды өлшеу нәтижелері; ҚТ кезінде РҚА тізбектерінде туындайтын тосқауылдар 
деңгейлері келтірілген. Жерге тұйықтау құрылғысындағы потенциалдың артуы кезінде РҚА 
кабельдерінің қабықшалары бойынша өтетін ток шамасына бағалау жүргізілді. 
Электромагниттік жағдайды жақсарту мақсатында АТҚ 220 кВ, АТҚ 110 кВ жерге тұйықтау 
құрылғысын қайта жаңартудың тиімділігі көрсетілген. 

Түйінді  сөздер: электромагниттік жағдай, электромагниттік үйлесімділік, 
электромагниттік тосқауыл, қосалқы станция, жерге қосу құрылғысы, релелік қорғаныс, қысқа 
тұйықталу. 

 
Микропроцессорлық элементтік базаға көшу олардың электромагниттік тосқауылдардың 

(ЭМТ) әсеріне үлкен дәрежеде ұшырайтындығына байланысты мониторинг және басқару 
жүйелерінің сенімділігін қамтамасыз ету бойынша жаңа мәселелерді туындатады. «KEGOC» АҚ 
энергетикалық объектілерінің маңызды ерекшелігі ЭМТ-ның жоғары деңгейін тудыратын 
жабдықтар мен режимдердің болуы болып табылады. 

«Никольская» ҚС-да электромагниттік тосқауылдардың көздерін бейнелейтін мысал 1 - 
суретте келтірілген. [1] 

1-кестеде әр түрлі ЭМТ-ның негізгі көздері мен тарату арналары көрсетілген. 1-кестеден 
жерге қосу құрылғысы (ЖҚ) ЭМТ берудің негізгі көздері мен арналарының бірі болып 
табылатындығын көруге болады. ЭМТ деңгейлері оның сипаттамаларына байланысты, олар 
ЭМЖ-ны айтарлықтай анықтайды. 

 
1 – кесте. ЭМТ-ның түрлерінің негізгі көздері мен тарату арналары 
№ ЭМТ түрі ЭМТ көзі Тарату арналары 

1 Өнеркәсіптік жиіліктің кернеуі 
мен тогының жоғары мәндері 

Қысқа тұйықталу кезіндегі жерге қосу 
құрылғыларындағы өтпелі процестер. Жерге қосу құрылғысы 

2 Төмен жиілікті тосқауылдар Өнеркәсіптік жиіліктің магниттік 
өрістері 

Жерге тұйықталған 
сигнал және басқару 

тізбектерінің 
экрандары 

Тосқауыл шығару 

3 Жоғары жиілікті кернеу 
импульстері 

Төмен кернеулі индуктивті 
тізбектердегі коммутациялар. 

Тұрақты және 
айнымалы токтың 

электр қоректендіру 
тізбектері 

4 Импульстік асқын кернеулер Найзағай мен қысқа тұйықталу 
кезіндегі өтпелі процестер. Жерге қосу құрылғысы  

1 – сурет. «Никольская» ҚС микропроцессорлық аппаратурасына әсер  
ететін электромагниттік тосқауылдардың түрлері 

 
Топырақтың меншікті кедергісі эксперименталды түрде тік электрлік зондтау әдісімен 

меншікті кедергі ρ мен тереңдіктің Ɩ тәуелділігі ретінде анықталады [2].  
220 кВ «Никольская» ҚС аумағындағы топырақтың меншікті кедергісін өлшеу нәтижелері 

2 - суретте келтірілген. 
Жүргізілген өлшеулерге сәйкес екі қабатты үлгіге келтірілген топырақтың меншікті 

кедергісі U  (2 – сурет) мынандай нәтижені құрады: U жоғарғы қабат кедергісі – 499,2 Ом·м 
(тереңдігі 0,3 м) және төменгі қабат – 68,5 Ом·м. Топырақтың есептік эквивалентті меншікті 
кедергісі 300 Ом·м. 

Импульстік тосқауылдардың мәндерін анықтау үшін имитациялық сынақтар жүргізілді. 
Қысқа тұйықталу тогының жоғары жиілікті компонентін имитациялау жоғары жиілікті 
импульстар генераторы – ГВЧИ – 4П көмегімен жүзеге асырылды. 

 

 
2 – сурет. «Никольская» ҚС – дағы топырақтың меншікті кедергісін өлшеу нәтижелері 

Эксперимент схемасы 3-суретте көрсетілген. Импульстік тосқауылдарды модельдеу кезіндегі 
өлшеу нәтижелері қысқа тұйықталу тогының жоғары жиілікті компонентінің нақты мәніне 
әкелінді. Токтың шынайы мәні «Interference» бағдарламасы бойынша жерге коммутация және 

қысқа тұйықталу кезінде тарату құрылғысының шиналарындағы өтпелі процесті есептеу арқылы 
анықталды. [3] 

 

 
 

3 – сурет. ҚТ тогының ЖЖ құраушысы ағуы кезінде импульстік тосқауылды  
анықтайтын эксперимент схемасы 

 
ЭМЖ жақсарту үшін келесі іс-шаралар қарастырылды: 

1. қосымша жерге қосу өткізгіштерін төсеу; 
2. қосымша тік жерге тұйықтағыштарды орнату. Бұл іс-шара жерге тұйықтағыш шиналары 

бойынша найзағай тогының ағуынан туындаған кабель арнасына жақын ЖҚ элементтеріндегі 
асқын кернеулерді төмендету үшін, сондай-ақ импульстік кедергілерді төмендету үшін қызмет 
етеді. Қосалқы станцияда кәбілдік лотоктардың тікелей жай тартқыштан өту орны бар. Бұл 
жағдайда екінші ретті кабельдерге ЖҚ - дан кері жабу мүмкін; 

3. қолданыстағы кабельдерді экраны екі жағынан жерге қосылған экрандалған кабельдерге 
ауыстыру. Бұл найзағайдың тік арнасының сәулеленуі есебінен екінші ретті кабельдерге берілетін 
найзағайдың соққысы кезінде импульсті асқын кернеулерді азайтуға мүмкіндік береді;  

4. АБЖ, СДТУ және АСКУЭ жабдықтарын орнату шкафтарында АТҚ-дан келетін 
кабельдердің экрандарын жерге қосуға жол бермеу. Экрандарды жерге қосу ғимаратқа кірер жерде 
орындалады; 

5. ҚС қоршауын жерге қосу. 
 

Қорытындылар:  
- ЖҚ қосалқы станциядағы ЭМЖ-ға жоғары мөлшерде әсер етеді; 
- қосалқы станциялардың ЖҚ диагностикалау үшін кешенді есептеу-экпериментальды 

әдісті қолдану қажет. ЭМЖ жай-күйі туралы қорытынды өлшеулер мен есептеулер нәтижесінде 
алынған бақыланатын параметрлердің мәндерін рұқсат етілген мәндермен салыстыру негізінде 
жасалды; 

- жүргізілген өлшеулер мен есептеулердің нәтижелері бойынша қосалқы станциядағы 
ЭМЖ жақсарту үшін іс-шаралар ұсынылды. 

